
UPA 2023/101: Kalaallit Nunaannut naleqquttumik allaffissornikkut
aaggissuusseqginnissamik pilersaarummik suliagarnissamik Naalakkersuisut
peqquneqarnissaannik Inatsisartut aalajangiiffigisassaattut siunnersuut. Pilersaarut
kingusinnerpaamik UPA 2024-mi sagqummiunnegassaad.

(Inatsisartunut ilaasortaq Doris J. Jensen, Siumut)

Akissuteqaat
(Naalakkersuisut Siulittaasuat)

Siullermeernegarnera

Siunnersuuteqartup, Inatsartuni llaasortap Doris J. Jensen-ip allaffissornerup nunatsinnut
tulluussagaanerusumik siunnersuutegarnera Naalakkersuisut sinnerlugit qujassutigaara.

Siunnersuutiginegartoq ukiorpanni eqgartorneqartarpoq ilaatigut allaffissornermi suliagartut
amerlavallaarnerat tunngavilersuutigalugu aammalu ogaatsit marluk atornegarnerat
aallaavigalugu. Siunnersuutegartup saggqummiussissummini allaffissornerup
annertusiartuinnarnera tikkuarpaa taamatullu inunnik sullissinerup asinngariartortutut
inissisimaleriartornera ogaatigalugu.

Allaffissornerup annertunera ilaatigullu annertuallaarsinnaasarnera Naalakkersuisuniit
isumagatigaarput. Naalakkersuisuniit eqaallisaanissag aammalu pisariillisaanissaq
siunertaralugu sulianik arlalinnik aallartitsereerput. Utoggarnut sullissinermi periutsit
allanngortikkiartuaanissaannut suliat aallartereerput aammalu akileraartarnerup
aaqgissuuteqginnegarnissaa Inatsisartuni partiinut isumagatigiinniutiginegalereerluni, Inunnik
ikiorsiisarnermut inatsisip allanngortinnegarnissaa taamatullu sulisogarnermut ingerlaatsit
ilanngullugit nutarsaaviginegarnissaat pilersaarusiorlugit ingerlatsivugut. Pegqinnissagarfiup
ilusilersornegarnera taamatullu aaqqgissuussiviginegarnissaa aallartisareerparput
Peqqginnissaqgarfillu pillugu Isumaliogatigiisitap isumaliutissiissutaa ulluni ganinnerpaani
sagqummiunnegartussaq inassuteqaatissanik imagartussaq suleqataaffigisissallugu
piareersimavugut.

Suliat assigiinngitsut eqgaanegartut tamarmik allaffissornerup
annikillisarnegarsinnaanissaanik siunertagarput tassuunakkullu inunnik toggaannartumik
sullissineq annertusarsinnaagqullugu.

Allaffissornerup piusup annertuneranut maani inersuarmi aalajangersaasarnitta aamma
kingunerivaa. Inatsisiliornitsinni ilaatigut sulisunik aningaasanillu annertunerusumik
pisiariagartitsineq pilersittarparput tassanilu inuit naammattut piginnginnatsigit taamaalilluni
nunatta avataaniit sulisulersortariagarnermik kingunegartarluni. Suliartortitatta allaffissorneq
pilersinngilaat taamaattorli ogaatsit marluk atorlugit ingerlatsisariagarnerput
pisariagalersillugu.

Inatsisiliagut gimerloortariagarpagut nalilersorsllugillu: Innuttaasut pillugit paasissutissat
pigeriikkagut aammaartumik misissortarnerat qulaajartariagarparput. Innuttaasunik

sullissinitsinni pisariuallaartunik nalilersugassarpassuarnillu imagartunik pilersissimasagut
misissortariagarpagut. Tamatta immikkut sullinnegartarnissarput immaga
nalilersortariaqarparput periarfissat nalilersugassat ikilisinnerisigut innuttaasullu
nammineerlutik pingaarnersiuisinnaanerat ammaannerullugu.

Naalakkersuisuniiit aaqgissuusseqqinnerit aallartinnegareerput. Aaggissuusseqqinnerit
politikkikku siammasissumik isumagatigiissutaanissaat Naalakkersuisuniit pingaartitaraarput
taamaaliornikkut ginigaaffiit akimorlugit aalajangersaasinnaanerit angunegarsinnaanissaat
siunertaralugu. Taamaaliornikkut innuttaasut sullinnegarnerat naatsorsuutigisinnaasaallu
ersarinnerunissaat siunertaavoq minnerunngitsumillu allaffissornerup annikillinegarnissaa
Isumagatigiissusiornermi tunngavissat ilagaat.

Siunnestuuteqartup allaffissornerup nunatsinnut tulluunnerulernissaanik siunertaa
Naalakkersuisuniit ilalerparput taamaattorli siuliani taanegareersut aallaavigalugit
Naalakkersuisuniit imatut allannguutissatut siunnersuutegassaagut:

Kalaallit Nunaannut naleqquttumik allaffissornikkut aaggissuussinissamik suliagarneq
Inatsisiliornerni nutaani aammalu aaqqgissuusseqqginnerni tamani Naalakkersuisut
suliaqartarnissaaannik pegquneqgarnissaannik Inatsisartut aalajangiiffigisassaattut
siunnersuut.

